
BADILY ASARDA... KOMPOZITSIYA VA SUJET

Annotatsiya: Ushbu magolada kompozitsiya va sujet haqida ma’lumot berilgan.
Misollar orqali batafsil bayon etilgan. Xulosalar bilan yaxshi yondoshilgan.

Abstract: This article provides information on composition and subject matter. It is
described in detail with the help of examples. Well approached with conclusions.

AHHOTamMsa: B smoil cmamwe npedcmasseHa uH@opmayus o cocmase U
memamuke. [I00po6HO ONUCAHO € NOMOWbIO NPUMepo8. Xopoulo NOOOWEN K 8bI80JAM.

Kio4yeBble ciaoBa: Komnosuyus, croxcem, «Cokposuwa Yayzbeka», dpama
«A6yagatizxaH», napaduema, a0po, Aaukywuu, Yavgpam, Huzamyab Xomyu,
Ky/s1bMUHAyus, y3es, 3IKCno3uyus

Avvalo, kompozitsiya va sujet nima ekanligi va badiiy asarda nima uchun
qo‘llanilishiga to‘xtab o‘tadigan bo‘lsak, kompozitsiya bu lotincha so‘zdan olingan
bo‘lib, tuzilish, birlashish, bog‘lanish degan ma’noni anglatadi. Kompozitsiya badiiy
asarning yadrosidan biri hisoblanib, badiiy asarning tuzilishidir. Kompozitsiyaning
yaxlitligi asarning asosiy shartidir. Asardagi ortiqcha personaj, epizod va detallar
asarning mavqeiga putur yetkazadi va bo‘lmasligi kerak. Kompozitsiya asarning
shunchaki tuzilishi emas, shu tuzilishning maqsadi va nima asosida tuzilganligidir.
Kompozitsiyaning muhim tomonidan biri tanlangan obraz va hodisalar voqeaga
muvofiqligi yoki yo*qligini yozuvchining bildirmoqchi bo’lgan fikriga nisbatan aniqlaydi
va shu bilan asarning mazmunining aniqligini ko ‘rsatib beradi.

Endi, sujetga keladigan bo‘lsak, sujet ham badiiy asarda muhim o‘rin egallaydi.
Sujet ham lotinchadan olingan bo‘lib, predmet, buyum, narsa degan ma’nolarni
anglatadi. Badiiy asar mazmunini ifodaydigan, bir-bir bilan o‘zaro aloqadorlikda
kechadigan, qahramonlar o‘rtasidagi aloqalardan tarkib topgan vogqealar
paradigmasidir. Badiiy asarda tasvirlangan voqealar tizimining o‘zaro munosabatiga

ko‘ra sujet asosan xronikal va konsentrik turlarga bo‘linadi, Xronikal sujetda voqealar

orasidagi vaqt munosabat yetakchilik giladi. Konsentrik sujetda esa asarda tasvirlangan
voqealar orasidagi sabab-natija muhim ahamiyat kasb etadi.

Sujetning ekspozitsiya, kulminatsiya, tugun, voqealar rivoji kabi unsurlari
mavjud. Tugun bu o‘quvchi uchun majhul bo‘lgan voqealar majmuidir. Kulminatsiya
esa o‘quvchining qalbini larzaga soladigan voqealar tizimi. Ekspozitsiya voqealar ro‘y
beradigan zamon va makon, personajlar to‘g‘risidagi muallif ma’lumotlari hisoblanadi.
Vogqealar rivoji nomlanishidan bilinib, ko‘rinib turibdiki voqealarning tugallanishi
qanday kechgani bilan o‘quvchini o‘ziga jalb etadi.

Masalan, Odil Yoqubovning “Ulug‘bek xazinasi” asarini oladigan bo‘lsak,
yozuvchi juda mahorat bilan yondoshgan desak noto‘g‘ri bo‘lmaydi. “Ulug‘bek
xazinasi” asari qalbni larzaga soladigan sujetlari bilan o‘quvchini o‘ziga jalb etadi.
Asarda Aliqushchi va Ulug‘bek o‘rtasidagi munosabat, vafodorlik kezi kelganda
Ulug‘bek o‘g‘lidan ko‘rmagan yaxshiliklarni Aliqushchidan ko‘radi va Aliqushchini
o‘g‘’lim deb ataydi. Mening fikrimcha, Ulug‘bekning farzandlari mehrsiz bo‘lishiga,
Ulug‘bekning o°zi sababchi deb bilaman. Chunki, bolalariga yoshlikda e’tibor
bermaganligi, ayniqsa, Abdulatifni yoshlikdan Gavharshodbegimning qo‘lida o‘sganligi
shu sabablar ham Abdulatifning otasiga nisbatdan mehrsiz, qandaydir da’vat bilan
yashashga sababchi bo‘lgan. Gavharshodbegim ham o‘z nevarasini taxt uchun o‘g‘liga
qarshi qayragani va “Taxt” hattoki o‘z qondoshlarini bir-biriga nisbatdan nifoq
urug‘larini sochgani, o‘sha davrning mudhish holatlaridan biri hisoblanadi. Bunga misol
qilib, Abdurauf Fitratning “Abulfayzxon” dramasida Ulfat tomonidan aytilgan
“Podshohlik — qon bilan sug‘orilaturg‘on bir og‘ochdir”- deb aytgani ham bejiz emas.
Lekin o°‘sha davrning taqsinlashga sazovor bo‘ladigan odamlari ham bor. Bir
Aliqushchining ustozi uchun qilgan sa’yi harakati, ilm yo‘lida o‘z umrini ayamagani,
ilm farzandi bo‘lganligi asarning yaqqol namunasidir. Asarda kulminatsiya joyi bu
Abdulatif tomonidan otasining o‘ldirilishi o‘quvchini qalbini larzaga keltiradi. Ayniqsa,
Abbos Ulug‘bekni o‘ltirish uchun kelganda boshiga qilichni tashlamoqchi bo‘lganda,
Ulug‘bekning hech bo‘lmasa namozimni ado etib olay degan gaplari ham insoniy
fazilatlarini ko‘rsatib turibdi. Boshiga qilich kelsa ham uning bu gaplari odamni
junbushga keltiradi, dinini ulug‘lagani shu birgina so‘zidan darak berib turibdi. Tangani
ikki tomoni bo‘lgandek, o‘sha davrda dinni obro‘sizlantiradigan odamlar ham bo‘lgan.
Bunga Nizomul Xomushni misol qilib keltirishimiz mumkin.

Xulosa. Mana ko‘rib turganingizdek kompozitsiya va sujet badiiy asarning
yadrosini, asosini tashkil etib turibdi. Buni misollar yordamida batafsil tushuntirishga
harakat qildik. Kompozitsiya butun bir asarning tuzilishini tashkil etsa, sujet voqealar
ketma-ketligi tuzilishini tashkil etmoqda. Bundan shunday xulosaga kelishimiz mumkin

ekanki, asarning dunyoga kelishida kompozitsiya va sujet muhim rol o‘ynar ekan.

